
 Ղեկավարվելով Հայաստանի Հանրապետության կառավարության 2014 թվա​​կանի դեկտեմբերի 25-ի N 1524-Ն որոշման 6-րդ կետի 1-ին ենթակետի պա​հանջով` Հայաստանի Հանրապետության կառա​վարությունը  ո ր ո շ ո ւ մ  է.
1. Հաստատել`
1) Հայաստանի Հանրապետության կողմից երրորդ երկրներ արտահանելու դեպ​քում սահմա​նա​փակումների ենթակա մշակութային ար​ժեք​ների ցանկը` համա​ձայն N 1 հավել​վածի.
2) Հայաստանի Հանրապետության կողմից երրորդ երկրների հետ առևտրի դեպ​քում սահմանափակումների ենթակա մշակութային ար​ժեք​ների արտահանման  լիցենզիա ստանալու հայտի ձևանմուշը` հա​մա​​ձայն N 2 հավել​վածի.
3) Հայաստանի Հանրապետության կողմից երրորդ երկրների հետ առևտրի դեպքում սահմանափակումների ենթակա մշակութային ար​ժեք​​ների արտահանման լիցենզիայի ձևանմուշը` համաձայն NN 3 և 3 ա հա​վել​վածների.

4) Հայաստանի Հանրապետության կողմից երրորդ երկրների հետ առևտրի դեպքում սահմանափակումների ենթակա մշակութային ար​ժեք​ների ար​տա​հանման լիցենզիային կից հավելվածի ձևանմուշը` հա​մաձայն NN 4 և 4 ա հավել​վածների.

5) Հայաստանի Հանրապետության կողմից երրորդ երկրների հետ սահմա​նա​փակումների ենթակա մշակութային ար​ժեք​ների ար​տահանման  եզրակացության (թույ​լատրող փաստաթղթի) ձևա​նմուշը` հա​​մա​​ձայն NN 5 և 5 ա հա​վել​վածների.

6) Հայաստանի Հանրապետության կողմից երրորդ երկրների հետ արտաքին առևտրի դեպքում սահմանափակումների ենթակա մշակութային ար​ժեք​ների արտա​հանման լիցենզիայի, ինչպես նաև արտահանման եզրակացության (թույլատրող փաս​տա​​թղթի) տրա​մադրման կարգը` համաձայն N 6 հավելվածի:
2. Հայաստանի Հանրապետության մշակույթի նախարարին`
1) սույն որոշումն ուժի մեջ մտնելուց հետո մեկամսյա ժամկետում հաստատել մշակութային արժեքների արտահանման հետ կապված փաստաթղթերի լրացման, գրանցման և պահպանման ընթա​ցակարգը,

2) Հայաստանի Հանրապետության կողմից երրորդ երկրների հետ արտաքին առևտրի դեպքում սահմանա​փակում​ների ենթակա մշա​կութային արժեքների արտա​հանման գործ​ընթացներն իրա​կանացնել սույն որոշմամբ հաստատ​ված ցանկի, լի​ցեն​զիա ստանալու հայտի, լիցեն​զիայի և (կամ) եզրա​կա​ցու​թյան (թույ​լատրող փաս​տա​թղթի), լիցեն​զիային կից հավելվածի ձևա​նմուշների ու դրանց տրա​մադրման ընթա​ցակար​գի համա​ձայն,

3) Հայաստանի Հանրապետության կողմից երրորդ երկրների հետ առևտրի դեպքում սահմանա​փակում​ների ենթակա մշա​կութա​յին արժեքների արտահանման լի​ցենզիաները, ինչպես նաև արտահանման եզրա​կացու​թյունները (թույլատրող փաս​​տա​​թղթերը), դրանց կից հավելվածները տրա​մա​դրել ռուսերեն բովանդա​կու​թյամբ:
3. Ուժը կորցրած ճանաչել Հայաստանի Հանրա​պետության կառա​վարության 2005 թվականի հունիսի 6-ի «Մշակութային արժեքների արտահանման կամ ժա​մանա​կավոր արտահանման իրավունքի վկա​յագիր տալու կարգը և ձևը հաստա​տե​լու մա​սին» N 981-Ն որոշումը:  
4. Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը, և դրա գործողությունը տարածվում է 2015 թվականի հուն​վարի 2-ից ծագող (ծագած) հարաբերությունների վրա:
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               ՎԱՐՉԱՊԵՏ                                                              Հ. ԱԲՐԱՀԱՄՅԱՆ   
